
復張又南書

〈（見《殘稿》卷二，題名《復張廷尉書》）〉

作者：顧炎武　明

本作品收錄於《顧亭林文集/4》

華下有晦翁舊事，歷五百餘年始得山史為之表章，又十二年，而炎武重遊至此。及今不

創，更待何人？今移買山之資，先作建祠之舉。若改歲之初，旌騶至止，當於華下奉迎。

白石清泉，共談中愫，慰二載之闊悰，訂千秋之大業，幸甚幸甚！至鄙人僑居之計，且

為後圖，而其在此，亦非敢擁子厚之皋比，坐季長之絳帳。倘逖聽不察，以為自立壇坫，

欲以奔走天下之人，則東林覆轍，目所親見，有斷斷不為者耳！

此作品在全世界都属于公有领域，因为作者逝世已经超过100年，且作品于1931年1月1日

之前出版。

